
Rezime/Abstract

Glavni cilj rada je ispitati razvijenost i različitost govora i jezika, socio-emocionalnog ponašanja i senzomotornog razvoja
djece sa govorno-jezičkim smetnjama prije i nakon šestomjesečnog, jednogodišnjeg i/ili osamnaestomjesečnog tretmana u
Udruženju građana sa posebnim potrebama „Mala kuća“ Doboj. Istraživanjem je obuhvaćeno 40 ispitanika podijeljenih u
dvije grupe. Prvu grupu je činilo dvadesetero djece sa primarnim govorno-jezičkim poremećajima, a drugu dvadesetero
djece sa dijagnozom/sumnjom na poremećaj iz autističnog spektra. Ispitanici su bili uključeni u logopedski tretman, te na
tretman reedukacije psihomotorike i muzikotretman, dva do deset časova sedmično. Analizirano je četiri grupe varijabli:
anamnestičke, socio-emocionalne, senzo-motorne, govorno-jezičke. Ispitanici su bili inicijalno procijenjeni prilikom prijema,
medijalno nakon šest mjeseci i finalno nakon 12 mjeseci tretmana. Dvadeset ispitanika je bilo procijenjeno i u četvrtoj
vremenskoj tački, nakon 18 mjeseci tretmana. Za procjenu su korišteni sljedeći instrumenti: Subota N (2002) Skala za
procenu psihofozičkih sposobnosti deteta od 0-7 godina; Povše Ivkić V i Govedarca T (2000) Praktikum opšte defektološke
dijagnostike. Beograd: Institut za mentalno zdravlje. Prilikom statističke obrade dobivenih podataka izračunate su: srednja,
minimalna i maksimalna vrijednost, standardna devijacija, t-test i analiza varijance. Rezultati pokazuju da tretman u
Udruženju građana djece sa posebnim potrebama „Mala kuća“ u Doboju povoljno utiče na razvoj socio-emocionalnog
ponašnja, senzo-motornog, te razvoja govora i jezika djece sa primarnim govorno-jezičkim poremećajima, te djece sa
dijagnozom/sumnjom na poremećaj iz autističnog spektra. Ključne riječi: govor, jezik, socio-emocionalno ponašanje, i
senzo-motorni razvoj, tretman

